
15 февралалда кIодо гьа-
була Афгъанистаналдаса 
рагъулал тунка-гIусиязда 
гIахьаллъарал советиял аска-
рал нахъе рачараб къо. 

Интернационалияб налъи 

тIубазе гьенире ритIарал 
нилъер гIолохъабаз бахIарчи-
лъиялъулги къо хIехьеялъулги 
мисал бихьизабуна. Гьезул ба-
гьадурал ишазул мисал дарс-
лъун букIина гIолеб гIел ВатIан 
бокьизе куцаялъе. Нилъеда ки-

даниги ракIалдаса инаро Аф-
гъанистаналда къадаралде щва-
рав Аргъваниса МухтарахIмад 
КъурамухIамадов.

РакI-ракIалъ баркула рагъу-
хъаби – интернационалистазда 

гьеб байрам. Гьарула щивасе 
щулияб сахлъи, хъизан-рукъ 
рекъараб, парахатаб ва талихIаб 
гIумру.

   Биччанте кидаго ракьалда 
рекъелги рохелги букIине!

БАРКИ

ХIурматиял афгъаналъулал!

«Гумбет район» муниципалияб районалъул бетIерасул ишал тIуралев  
ГIабдулахIажи ГIабдулкъадиров

2017 соналъул 4 февралал-
да Авартеатралда тIобитIана 
Шамил имам накълулъа-
раб къо ракIалде щвезабу-
леб мажлис. Исламалъулги 
Кавказалъулги бахIарчи 
Шамил имам къадаралде 
щваралдаса 146 сон сверана 
исана. 1871 соналда Мади-
наялда БакъигIалъул хаба-
лалъ МухIамад аварагасул 
(с.т.гI.в.) имгIал ГIаббасида 
аскIов вукъана Шамил имам. 

Гьединго, имамул агIзам 
гьаб дунялалде вачIаралдаса 
220 сонги тIубала исана. Дагъ-
истаналъул жамгIиял идарабаз 
хитIабал гьарулел руго, исана-
себ сон, нилъер республика-
ялда гуребги, Шималияб Кав-
казалдаго Шамил имамасул 
лъагIеллъун лъазабеян. Имама-
талъул заманалдаго Турциялъ 
жиндие генералиссимуслъи 
кьурав, тIадегIанаб макъамалъ-
ул инсан Шамил имамасул 
хIакъалъулъ хъварал бищун ка-
милал назмабазда гъорлъ руго 
Инхоса ГIали-хIажиясул ва 
Игьалиса Чупаласул асарал. 

Гьелги цIалана рехсараб маж-
лисалда.

Лъабго имам вахъун, 
хъублъи бацIцIана

Исана 4 февралалда Авар-
театралда букIараб дан-
делъиялда кIалъазе рахъана 
Унсоколо мухъалъул имам 
ГъазимухIаммад-хIажи Аба-
каров, «АхIулгохI» ва «Ун-
соколо» жамгIиял идарабазул 
вакилзаби, тарихиял гIелма-
базул доктор ХIажи Мурад 
Доногъо, Авартеатралъул 
нухмалъулев МухIамадрасул 
МухIамадрасулов, Дагъи-
станалъул мустахIикъав ар-
тист  ХирамухIамад Хираму-
хIамадов ва цогидалги. 
Тарихалдасан нилъеда лъала 
Имамат гIуцIиялъулъ бакълъу-
лазги кIудияб хIаракат бахъа-
раблъи. 1839 соналда цо зама-
налда ЧIиркъатIа росу букIана 
Имаматалъул тахшагьарлъун. 
КIудияб рагъ ккана Аргъва-
ни росулъ. Килдерил РочIчIоб 
мегIер ккола имамасул щу-
лалъи букIараб бакI. Шамил 
имамасул наибзаби камураб 
росу букIинчIо бакълъула-
зул жамагIаталъул. Имамасул 
щуго мудирасул (генераласул) 
цоявлъун вукIана Аргъваниса 
Абакар-дибир. Аллагьас хъван 
батани, кIудияв имамас 220 
тIубалеб гьаб соналда нилъ 
цIидасанги тIадруссина Имама-
талъул бахIарчияб, инсаниятго 
хIайран гьабураб тарихалде. 
КIудияб Кавказалъул рагъулъ 
ва Имамат гIуцIиялъулъ бакъ-
лъулаз лъураб бутIаялъул 
хIакъалъулъ макъалаби рахъи-
зе руго 2017 соналда «Гумбет» 
басмаялда.

Информациялъул «Гумбет» 
гIуцIиялъ ва «Гумбет» басма-
ялъ 2015 сон бакълъулазул рай-
оналда Инхоса ГIали-хIажиясул 
сонлъун лъазабун букIана. 
МагIарул адабияталъе кьучI 
лъурав шагIир, гIалим, гIакъил 
Инхоса ГIали-хIажияс 170 сон 

тIубай лъикIаб даражаялда 
тIобитIана. Исана Игьалиса Би-
яхъайил Чупалав гьавуралдаса 
балеб буго 140 сон. Гьединлъи-
дал, Гумбет районалда гьаб сон 
гIалимчи, шагIир Чупаласул 
лъагIеллъун рагIизабизе пикру 
ккана «Гумбет» басмаялъул. 
Шамил имамасул 220 сон ва 
Чупаласул 140 сон кIодо гьа-

ризе руго «Гумбет» газетаялъ, 
гьезул хIакъалъулъ макъалаби 
рахъиялдалъун. 

Чупаласул асаразулъ кIу-
дияб бакI ккола Имаматалъул ва 
Шамил имамасул темаялъ. Гье-
динлъидал, гьев гIалимчиясул 
асарал цIалиялъ нилъее жеги 
хиралъизе вуго имам. Инхо-
са ГIали-хIажиясулги Игьа-
лиса Чупаласулги асарал 
мустахIикъал руго школазда 
щвалде щун малъизе. Амма 
гьел хрестоматиязде росун 
гьечIо. КъватIисел улкабазул 
тарихги адабиятги цIикIкIун 
лъала цо-цо магIарулазда, ду-

нял пана гьабураб нилъерго та-
рихги кIвар кьечIого тун. Гьеб 
мекъи буго. Манкуртизм абураб 
унти кккола гьеб. ХIажат буго 
нилъехъего тIадруссине, нилъ-
го лъазаризе, нилъго ричIчIизе.

Чупаласул асарал – 
бахIарзазе чIварал занал

МагIарулазул машгьурав 
литературовед, филологиял 

гIелмабазул доктор, жиндир 
мунагьал чураяв Сиражудин 
ХIайбулаевас Бияхъайил Чупа-
ласул тIехьалъе цеберагIиялда 
гьадин хъвана:

«АнцIила ичIабилеб 
гIасруялъул ахиралда ва къоа-
билелъул авалалда жал кIудияб 
хIаракаталда, жигаралда хъва-
дарулел рукIарал магIарулазул 
шагIирзабазул къокъадулъ 
мустахIикъаб бакI ккола Игьа-
лиса Чупалас.

Гьесул цо-цо асарал, хасго 
гъазаваталъул назмаби, 

(Ахир - кIиабилеб гьум.) 

ВатIаНИяБ тIалаБ тIоБИтIулаго

Шайих Шамилил къиса бицинин нужеего
КIудияв имамасул ва гьесул гьунарал хъварав гIалим, шагIир Игьалиса Чупаласул къисмат

Флюорографиялъул 
хьвадулеб  алат гьечIо

Халкъияб 
лъайкьеялъул 
отличник ва
 жавабчилъи 

цIикIкIарав редактор

Игьалиса МухIамад 
МуртазагIалиев 

бергьана 
греказулгун 

римазул 
речIчIухъанлъиялда

Холезул къадар 13 
проценталъ дагьлъана

«Гумбет район» муници-
палияб районалъул админи-
страциялда тIобитIана сани-
тариябгун рахунел унтабазда 
дандечIараб комиссиялъул 
данделъи.

Гьоркьор лъуна «2017 сона-

лъе санитариябгун рахунел ун-
табазда дандечIараб комисси-
ялъул планалъул хIакъалъулъ», 
«Районалда 2016 соналъ ра-
хунел унтабаз гIадамал унти-
ялъул букIараб хIал ва гьеб 
гIодобе ккеялъе тадбиразул 
хIакъалъулъ», «Гриппалъ, 
ОРЗялъ ва ОРВИялъ  унти-
ялдаса гIадамал цIуниялъул 
хIакъалъулъ», «Экологиялъул 
сон гIуцIа-къан тIобитIиялъул 
рахъалъ сахлъи цIуниялъул уч-
реждениязда церечIарал масъ-
алабазул хIакъалъулъ» суалал.

ТIоцебесеб суалалда тIасан 
кIалъай гьабуна санитариябгун 
рахунел унтабазда дандечIараб 
комиссиялъул нухмалъулев 
ХIайбула  ГIабдурахIмановас. 
Бицана 2016 соналъул план 
тIубаялъул ва комиссиялъул 
членазул лъай-хъвай гьабуна 
2017 соналъул планалъулгун. 
Баркала кьуна комиссиялъул 
хIалтIулъ жигараб гIахьаллъи 
гьабиялъухъ комиссиялъул 
членазе.

    КIиабилеб суалалда тIасан 
кIалъазе яхъарай районалъул 
больницаялъул фтизиатр Хали-
сат ГIалиевалъ абуна араб со-
налъ рахунел унтабаз гIадамал 
унтиялъул хIужаби дагьлъа-
нин, туберкулезалъ унтарал за-
гьир гьариялъулъ захIмалъаби 
дандчIвалел ругин хьвадулеб 
флюорографиялъул аппарат 
гьечIолъиялъ.

Рахунел унтабаздаса цIу-

ниялъул ва сахлъизариялъул 
рахъалъ тIоритIулел тадбира-
зул бицана районалъул лъима-
лазул тохтур Марьям Жанахъ-
аевалъ ва районалъул терапевт 
Камил Расуловас. ТIадчIей 
гьабуна грипп, ОРЗ, ОРВИ ун-

табазда, абуна гриппалда данде 
2500 чиясе укол гьабунилан.

Хадув кIалъазе вахъарав 
районалъул больницаялъ-
ул бетIерав врач МухIамад 
СайгидахIмадовас абуна ра-
хунел унтабаз гIадамал унти-
ялъул хIужаби дагьлъаниги, 
республикаялда гьоркьохъеб 
хIисабалда бугеб  даражаялда-
са Гумбеталда гьел цIикIкIун 
ругилан ва дагьлъизариялъе 
гIоло жигаралда хIалтIизе кко-
лин.

2017 сон экологиялъ-
ул лъагIеллъун лъазабун 
букIиналда бан, районалда 
гьеб гIуцIа-къан тIобитIиялда 
хурхун церечIарал масъа-
лабазул бицана ХIайбула 
ГIабдурахIмановас. «Районалъ-
ул территориялда санитари-
яб хIалги лъикIлъизабулаго, 
экологиялъул лъагIел нухда 
регIиялъе гIадамазда гьор-
кьоб бичIчIикьеялъул хIалтIи 
гIуцIиялъулъ кIудияб роль 
тIаде ккола медицинаялъул 
хIалтIухъабазда. Районалъ-
ул администрациялъ къабул 
гьабун буго экологиялъул сон 
тIобитIиялда хурхун хIукму, 
тасдикъ гьабун буго план ва 
щивав жавабияв чияс гьеб 
тIубаялде кIвар кьезе ккола», - 
ян абуна ГIабдурахIмановас.

Данделъиялда гьоркьор лъу-
рал суалазда тIасан гIатIидал 
хIукмабиги къабул гьаруна.

«Гумбет» РИО

Санитариябгун рахунел унтабазда 
дандечIараб комиссиялъул данделъи

Ункъабилеб февра-
лалъ Гъоркь Инхо рос-
дал школалда тIобитIана 
цIалдохъабазулги студен-
тазулги дандчIвай. Гьенире 
рачIун рукIана Дагъиста-
налъул тIадегIанал заведени-
язда цIалулел ругел студен-
тал.

Гьеб тадбиралъул аслияб 
мурадлъун цIалдохъабазул 
лъай босизе бугеб гъира бор-
хизаби, цIалудехун гьезул 
рокьи бижизаби, гIелмуялъ 
гIадамасул тIабигIат, хьвада-
чIвади берцин гьабулеблъи би-

хьизаби кколилан абуна шко-
лалъул директор МухIамад 
Жамалудиновас. Гьединабго 
магIнаялъул кIалъаял гьару-
на директорасул заместителал 
МахIмуд ИбнумасхIудовасги, 
МухIамад МухIамадовасги.    
Хадуб студентаз бица-
на цIалдохъабазе жидерго 
цIалиялъул ва гIумруялъул, 
цIалдохъаби гьез ахIана жи-
гар бахъун цIализе хадубккун 
жидеего ракIалъе къабулаб 
махщелги тIаса бищун, гьелде 
кIвар буссинабизе. 

Исрапил Заирбегов

Бакълъулазул росу. гIелму  - хазИНа

Гъоркь Инхо школалда 
студентазулгун дандчIвай

  (Байбихьи-тIоцебесеб гьум.)
халкъалда гьоркьор тIиритIун ругониги, живго 
шагIирасул гIумруялъул хIакъалъулъги адабияб 
ирсалъул хIакъалъулъги нилъехъе жакъа къо-
ялде кодоре щварал баянал ва хIужаби цIакъго 
мукъсанал рукIана. Гьанже гьеб нилъер адаби-
яталъул гьумер, тарихияб кIваралъул гьумер 
рагьизе кIудияб, тIадегIанаб къиматалъе ва рец-
цалъе мустахIикъаб хIалтIи гьабуна Ибрагьи-
мил ГIабдулпатахIица.

ГIемерал соназ Чупаласул ирсалда ха-
дув лъугьун, гьесул ватIаналде, сверухъ ругел 
росабалъе щун, гIалимзабазда, цIикIкIарал 
гIадамазда цIехон, доб заманалда рахъарал 
тIахьаздасан баян гьабун, хIатта КГБялъул архи-
валде ваккун, гьесда кIвана шагIирасул адабияб 
ирс данде гьабизе, гьеб тартибалде ккезабизе, 
гьелъул кьучIалда камилаб мажмугI гIуцIизе ва 
гьеб басмаялде бахъизе.

ГIабдулпатахIица гьабураб хIалтIиялъул 
цоги хасият буго. Чупаласул хIакъалъулъ 
ругел абиязда, биценазда, хабаразда гIей 
гьабичIого, гьес шагIирасул ясазда: Кавсарати-
да ва НагIалида гьарун, кьезарун руго жиндир-
го Чупаласул квералъ хъварал, захIматго нахъе 
цIунарал гьесул асарал, гьединлъидал, абизе 
ккола ГIабдулпатахIил баяналги хIужабиги 
кьучIал, камилал, щаклъи гьечIел ругилан.

Берцинго, жиндирго хIалалаб магIишаталда 
вукIарав машгьурав гIалимчи 1937 соналъул 29 
июлалъ НКВДялъул хIалтIухъабаз ккун уна.

ЦохIо бахIарчиго, абизе ккаралъуб чIор 
гIадин битIараб рагIи аби гуребги, Чупаласул 
«Инхоса Сиражудин-хIажиде» абураб асаралъул 
иман гьечIеб къокъаялъе букIана тIадеги цоги 
хIинкъиги. Гьес халкъалъе загьир гьаруна лъида-
го лъаларедухъ балъго рахчун рукIарал ккун ара-
зулги, жанир тIамуразулги, чIваразулги цIарал. 
Гьес къватIире рахъана кире аралали лъачIого 
тIагIине гьарурал лъикIал гIалимзабазулги 
диниял жигарчагIазулги цIарал, кьуна гьезие 
мустахIикъаб къимат, къокъ гьабун абуни, гьес 
гIадамазе рагьана гьезда лъаларел балъголъаби.

ХIакъикъаталдаги Чупалав гIалимчиги 
лъикIав инсанги вукIана. Дин тIибитIизе гьа-
булев, гьелъул къадру борхизабулев, гьеб щула 
гьабулев чилъунги вукIана. Гьелъие сайгъат 
гьабула гьес жиндирго шигIрияб гьунарги. Гьеб 
магIнаялъул руго гьесул аслиял асаралги: мав-
лидал, вагIзаби, туркаби.

Гьес жиндирго къалмикье росана нилъер 
диналъул кIвар бугел лъугьа-бахъинал, хасго 
МухIамад аварагасул (с.т.гI.с.) гъазаватал. Гьеб 
мурадалъе гIоло гьес хъвана «Бадруялда ккараб 
рагъ», «Хайбар хъала бахъи», «Авараг Шамалде 
ин», «Хадижат ячин» ва гь. ц.

Гьал нилъеца рехсарал асарал рахъун руго 
цо-цо гIажам тIахьаздаги, амма гьел хъварав чи-
ясул цIар бихьизабун гьечIо.

Чупаласул жиндирго квералъ, жинцаго гьа-
бураб мажмугIалда асаразда гъорлъ хьухьун 
буго, угьун буго жиндирго цIар:

ГIажамалъ букIаниги, Авараг веццунлъидал 
Игьалиса Чупалас эсул сиярал хъварал, 
СагIадаталъул агьлу алжаналде унелъул,
Аман, дун рехун тоге, Халикъасул мушапагI.
Гьединабго магIнаялъул мухъал руго Чупа-

ласул «Хайбар хъала бахъиялъул» къасидаталъ-
улъги:

Халкъалъул Сайидасул сиярал хъвана дица,
Дирго гьаруралщинал мунагьазул хиялалъ. 
Дунги - дур гIасияв лагъ, бусурбаби рокьулев
Бияхъайил Чупалав, чуре, Аллагь, мунагьал.
Гьединго Чупалас цIакъ кIудияб рокьиял-

далъун, махщалида загьир гьабун буго мугIрузул 
халкъалъул къеркьей. «АхIулгохI бахъиялде», 
«Цересел бахIарзазде» абурал кIудиял, щвал-
де щварал асаразулъ гьес рехсон руго киналго 
бахIарзазул хIакъикъиял цIарал, гьезул гьайба-
тал ишал, гIaдан тамашалъизе гьарулел гьуна-
рал. Чупаласул асарал ккола нилъер бахIарзазе, 
кватIун ругониги, чIварал занал. Чупалас 
рикIкIунаан Дагъистаналъе, магIаруллъиялъе 
тIадегIанлъи, машгьурлъи, цIар щвезабурал 
шартIазул аслияб лъабго бугин: халкъалъул 
бахIарчияб тарих, ВатIаналде бугеб рокьи, гьеб 
халкъалъ гIуцIараб гIелму ва гьеб цебе тIезе гьа-
бурал гIалимзаби, гьеб кинабго халкъалъе за-
гьир гьабурал ва хадусеб гIелалъеги цIунарал 
шагIирзаби.

Гьеб лъабабго рахъалъе налъулавлъунги, 

гьезул ирсилавлъунги гьес живгоги рикIкIунаан 
ва гьезие, хвалил хIинкъиялде вачIинчIого, 
ракIбацIцIадго, гьайбатго, берцинго хъулухъ-
ги гьабуна.     Чупаласул бицунаго, ракIалде 
рачIана Инхоса ГIали-хIажияс хъвараб назму-
ялъул рагIаби:

ВатIанияб тIалаб тIобитIулаго, 
ТIерхьарал цIвабзазул  цIар кIоченаро».
Имамзабиги тIагIун, Дагъистан 

хараблъидал
«Дагъистан» абураб поэмаялда Шамил има-

масул гьадинаб камилаб сипат гьабулеб буго 
Игьалиса Бияхъайил Чупалас:

Лъабабилев имам Генуса Шамил
Суннат, варагIалъул мегIер вукIана.
Машгьурав багьадур, диналъул буцур,
ГъазимухIамадил кваранияб квер.
Жанисангин тIасан тIолго берцинав,
ТIолалго мукIурав гъалбацI вукIана.
Къоло щуго соналъ пачагун къеркьон,
Дагъистан халкъалда машгьур гьабуна.
«Игьалиса Чупалас данде гьабураб турки 

Гьаракь берциназ ахIе, ияхI бугел гIенекке», - 
гьединаб, Бакъбаккул адабияталдасан бачIараб 
къагIидаялъ лъугIизарун руго шагIирас жин-
дирго асарал. Гьеб ккола гъулбас гьаби гIадаб 
жо. Щивав махщалилас гьединаб гъулбас, мугь-
ру тола жинца гьабураб алаталда. Халкъалда 
гьоркьоб цIакъго машгьурлъи щвана ва назму 
ахIулел гьунарчагIаз  гIемер ахIула Чупаласул 
«АхIулгохI бахъиялде» абураб панаяб поэма. 
Гьадин байбихьулеб буго гьеб асар:
«Мисри-Шамалда ругел шайихзаби данделъун,
Курратул гIайнуйилан, Маккаялде ахIарав,
Мадинаялда ругел ханзаби данде рачIун,
Айаругьал Жалилан, жиндир цIар берцинлъа-

рав
Шайих Шамилил къиса бицинин нужеего.
ШапагIат насиблъаяв шайих Шамил-апанди,
Шамилий квербакъарал киналго шугьадаал,
Шугьадаазул къиса бицинин нужеего.
Имамасул гохIалда шаргIалъул байрахъги 

чIван,
Азаралда ункънусго чи жаниве лъугьана.
Азаралда ункънусго чи вуссараб гохIалда
Цо кIикъого чийила хабаралъе хутIарав.
Гьебщинаб pyxI бахъараб гIешдерил 

АхIулгохIда
Я молода росичIо, я росонир чуричIо,
РетIухъего чухъбигун, къавухъе чалмабигун,
Чвахулаго ругъналгун, ккара-ккаралъур лъуна.

АсхIабзаби гъурараб Бадру, УхIудалдаги,
АхIулгохIда гIадинаб, хIалилаб рагъ 

ккечIила…»
Чупаласул «Цересел бахIарзазде» абураб аса-

ралъул, литературияб, художественнияб кIвар 
гуребги, кIудияб тарихияб магIнаги буго. Гье-
нир рехсон руго Имаматалъе квербакъарал ва 
Кавказалъул рагъда гъазаваталда гIахьаллъарал 
гIемерал рагъухъаби. Гьединлъидал, гьеб назму 
рикIкIине бегьула, гIицIго литературияблъун 
гуребги, кьучIаб, документалияб, хроникаялъу-
лаб, тарихияб асарлъун.

Гьаб макъалаялда гьеб туркиялъул авалалда-
са чанго мухъ кьолеб буго:

Имамзабиги тIагIун, Дагъистан хараблъидал, 
Хваралги ракIалде щун, шигIру гьабун би-

хьизин.
ШаргIалъул наибзаби аб дуниял тун индал,
Дин бокьарал гIодизе, гIажамалда кIалъазин. 
Лъабавго имамасул манакъибалги рицун, 
Къварилъарал угьдизе, лъабго paгIи абизин.
Гьединаб тIадегIанаб цIа рекIелъ гьалдолев 

инсан вукIана Игьалиса Бияхъайил Чупалав. 
Гьесул щибаб рагIиялъ, щибаб мухъалъ бицунеб 
буго Кавказалъул имамзабазде гьесул букIараб 
бергьараб рокьиялъул хIакъалъулъ, гьесул 
шигIрияб, адабияб гьунаралъул камилаб дара-
жаялъул хIакъалъулъ.

Инхоса ГIали-хIажиясул ирс босарав, 
амма жиндирго нух ккун арав, атеизмалъул 
гIуцIиялъе жив данде ккечIев, кIудияб къисма-
талъул, къадруяб гьунаралъул инсан вукIана 
Бияхъайил Чупалав. Нилъее тавпикь кьеги гье-
сул асарал цIализе, рекIелъе риччазе, лъазари-
зе; нилъеда ияхI батани, гьес хъвавухъе, гьелги 
цIалун, пашманлъизе, пикру гьабизе, кантIизе, 
напсалдаса бергьине, хасияталъулъ гIаданлъи 
цIикIкIинабизе. Амин.

ГIизудинил ХIамзат

Шайих Шамилил къиса бицинин нужеего тIИБ

Флюорографиялъул хьвадулеб  
алат гьечIо

Бакълъулазул Басма- Бакълъулазул тарИх
«гумБет» газеталъ  65 соН тIуБаялде

аралда тамаНча речIчIаНИ…

Щиб хъвалеб букIараб 1953 - 1956 соназ «Гумбеталъул 
колхозчи» газеталда

 Цебегоялдаса нахъе Гумбет 
районалъул ЧIиркъатIа росдал 
жамагIаталъ хIалтIизе гьабулеб 
букIана тIагIам гьечIеб, лъикIаб гу-
реб лъим.  

Гьанже гIагарда колхозчагIаз 
цIикIкIараб хIалтIиги гьабун росулъе 

лъикIаб иццул лъим бахъун буго. Гьеб 
росулъе бачун буго лъабго киломе-
траялъул манзилалъ рикIкIад бугеб 
мугIрул иццалдасан. Росу тIубанго лъе-
далъун хьезабун буго.

А. МуртазагIалиев

ЦIияб ицц

 Райпоялъ гьал къоязда  райцен-
тралда хьитал рукъулеб мастерская 
рагьун буго.  Мастерская хIалтIулеб 
буго бихьизабураб заманалда рекъон.

   Хьитал рукъулеб мастерская ра-
гьиялъ рес кьезе буго  гIицIго рай-
централъул хъулухъчагIазул хIажатал 

тIуразе гуребги  МелъелтIа росдал 
Тельманил цIаралда бугеб колхозалъул 
колхозчагIазул гьеб рахъалда хурхарал 
тIалабал тIураялъеги.

П. МухIамадов

Хьитал рукъулеб бакI рагьана

ГьанжелъизегIан Гумбет районал-
да цо гурони лъимал гьарулеб рукъ 
букIинчIо. Гьебги букIана гIицIго 
районалъул централда. 

Дагьав цеве ДАССРалъул сах-
лъи цIуниялъул министерствоялда-
сан МелъелтIе вачIун вукIана Малик 
МахIачов абулев чи. Сахлъи цIуниялъул 
министерствоялъ гьесда тIад къан 
букIана нилъер районалъул росабалъ 
лъимал гьарулел рукъзал рагьизе.

ГьанжелъизегIан гьединал рукъ-

зал гьаруна ГIаркьухъ, Аргъвани, 
ЧIиркъатIа, Гъоркь Инхо ва ЦIиликь ро-
сабалъ. Гьединго лъимал гьаризе улбул 
унел рукъзал рагьиялъе хIалтIи гьабу-
леб буго ТIад Инхо, ЦIунди-Щабдухъ, 
Данухъ ва Килалъ росабалъги.

Лъимал гьаризе улбул унел рукъзал 
рагьиялъе цIикIкIараб хIалтIи гьабуна 
районалъул сахлъи цIуниялъул отде-
лалъул заведующий М. Мудуновасги.

М. ГIалиев

Росабалъ лъимал гьарулел рукъзал рагьана

Гумбет районалъул ТIад Инхо рос-
дал Молотовасул цIаралда бугеб кол-
хозалда араб хасало гIи-боцIуе мина-
би гIолел рукIинчIо. 

Гьебги хIисабалде босун колхо-
залъул правлениялъ гIи-боцIуе минаби 
разе байбихьун буго. Росулъ 10 чуялъе, 

50 гIакаялъе сараял ралел руго. Гье-
нир мисал бихьизабун хIалтIулел руго 
колхозчагIи М. ГIабдукъадиров, М. Му-
салаев, М. МухIамадов ва цогидалги.

ГI. МухIамадов

ЦIиял бакIал ралел руго

Гъадари росулъ фельдшер 
гьечIелдаса 4-5 сон букIана. Росулъ 
гIадамал унтаниги, гьелдалъун ун-
таразе хехаб куцалда медицинаялъул 
кумекги щолароан.

   Исана росулъе фельдшерлъун 
хIалтIизе ячIана Надежда Лопаткова. 
Росулъ чIезабун буго медицинаялъул 
кумекалде хIажатазе дару, хIалтIулеб 
буго медицинаялъул пункт, гьелъие ха-

саб рукъ тIаса бищун буго.
Лопатковалъ росулъ рацIцIалъи 

чIезабиялде кIвар кьолеб буго. Узухъда, 
гьелъ росулъ унта-щокълъи бижизабу-
лел жал тIагIинаризе рукIинги баянаб 
жо буго.

   Фельдшералъ санитариял темабаз-
да чанго нухалъ гара-чIвариялги гьару-
на.

А. ГIалиев

Гъадари росулъе фельдшер ячIана

    ЛъаратIа байбихьул школа 
лъугIун хадув гьоркьохъеб школалда 
цIалана МелъелтIа. ПедхIалтIухъаби 
гIолел гьечIолъиялъ 1950 соналъ 
гьоркьохъеб лъай бугев гьев тIамуна 
Ингишо школалъул учительлъун. 
ТIадегIанаб лъай щун хадув, гьенив 
гуревги Хункар хIалтIана ЛъаратIа, 
МелъелтIа, Аргъвани, ЧIиркъатIа, 
Килалъ гьединго Хасавюрт, ЦIияб 
Лак районазда учительлъун, Шамил 
имамасул цIаралда бугеб Кавказалъ-
ул халкъазул университеталъул био-
логиялъул факультеталъул декан-
лъун ва гь. ц.  бакIазда. 

    1965 – 1968 соназ МухIамадбеков 
хIалтIана районалъул «Вождасул васи-
ятал» газеталъул редакторлъун. Казбек 
районгун цолъизабун букIараб нилъер 
район цIидасан гIуцIун хадуб, райо-
налъул газета бахъизе байбихьана 1965 
соналъул 15 июлалда. Типографиялъе 
къваригIараб печаталъул оборудование 
балагьизеги махщалилал тIаса рищи-
ялъеги гIемераб хIалтIи гьабуна Хун-
карица. Коллективгун хIалтIизе бажа-
ри бугев, райгазеталдасан къватIибе 
кьолеб информация мухIкан гьабу-
лев, хъвадаризе махщел бугев, тIадаб 

хIалтIи намус бацIцIадго тIубалев ва 
гьеб кинабго цадахъ хIалтIулездасаги 
тIалаб гьабулев нухмалъулев вукIана 
гьев. 

   МухIамадбеков мустахIикълъана 
«Халкъияб лъайкьеялъул отличник», 
«ДРялъул лъайкьеялъул мустахIикъав 
хIалтIухъан» абурал цIаразе.

Хункар МухIамадбеков

Гумбет районалъул меди-
цинаялъул хIалтIухъабазул 
данделъиялда хIасилал гьа-
руна 2016 соналъ сахлъи 
цIуниялъул учрежденияз гьа-
бураб хIалтIул ва 2017 соналъ 
церечIарал масъалабазул би-
цана.

 Данделъиялда гIахьаллъана 
районалъул администраци-
ялъул бетIерасул заместитель 
ХIайбула ГIабдурахIманов.

Данделъи рагьана ва 2016 
соналъ сахлъи цIуниялъул уч-
режденияз гьабураб хIалтIул, 
2017 соналъ церечIарал масъ-
алабазул хIакъалъулъ доклад 
гьабуна районалъул больница-
ялъул бетIерав врач МухIамад 
СайгидахIмадовас. Гьес абу-
на: «Гумбеталда халкъалъул 
къадар цIикIкIун буго. 2015 

соналъ 325 лъимер гьабун 
букIараб батани, 2016 соналъ  

340 лъимер гьабун буго. 13 
проценталъ дагьлъана хвел 
ккей, гьединго лъагIел  бачIел 

ва тIадехун сонал рарал лъи-
малазулъ хвел кIиго нухалъ 

гIодобе ккана», - ян.
Хадуб бетIерав врачас хал-

къалъе щибаб отделалъ меди-

цинаялъул хъулухъ араб соналъ 
гьабиялъулъ рукIарал лъикIал 
рахъазул, гIунгутIабазул бица-
на.

Жидецаго гьабураб хIалтIул 
хIисаб кьуна бетIерал специ-
алистаз: терапевт Камил Расу-
ловас, районалъул лъималазул 
врач Марьям Жанахъаевалъ, 
акушер-гинеколог Мадина 
Къебедовалъ, поликлиника-
ялъул нухмалъулев ХIадис 
ГIалиевас.

Хадуй кIалъазе яхъ-
арай бетIерав врачасул 
гIуцIиялъулаб хIалтIул рахъ-
алъ заместитель Зайнаб На-
срулаевалъ абуна щибаб хъу-
лухъалъул хIалтIи жеги лъикI 
гIуцIиялде, сахлъи цIуниялъул 
Министерствоялде ва цоги-
далги тIадегIанал идарабазде 

хIисабкьеял ва информаци-
ял хIадурулаго, мухIканлъи 
букIинабиялде кIвар буссина-
бизе хIажат бугилан.

Данделъиялда кIалъарав 
районалъул администраци-
ялъул бетIерасул заместитель 
ХIайбула ГIабдурахIмановас 
абуна сахлъи цIуниялъул Ми-
нистерствоялъул коллегиялда 
райбольницаялъул хIалтIул 
хIасилал гьарулаго загьир 
гьарурал гIунгутIабазе ахир 
лъеялде кIвар кьезе ккелилан. 
Районалъул администрациялъ 
ва росабазул поселениязул 
бутIруз медицинаялъул учреж-
дениязул хIалтIуе кумек гьа-
булеб бугилан ва хадубккунги 
рахъкквей букIине бугилан.

                
  «Гумбет» РИО

  МелъелтIаса АхIмад СагIидов 
гIагараб росулъ 10 класс лъугIун 
хадув тIадегIанаб лъай щве-
зе МахIачхъалаялде цIализе ана 
ХIалтIана батIи-батIиял хъулухъаз-
да. Партиялъул Гумбет райкомалъул 
гIуцIиялъул отделалъул нухмалъу-
левлъун вукIарав АхIмад, 1968 сона-
лъул сентябралда тIамуна районалъ-
ул «Вождасул васиятал» газеталъул 
редакторлъун. КIудияб сабруялъул, 
гIодове виччарав, гьабулеб хIалтIулъ 
мухIканлъи бокьулев нухмалъулев 
вукIана гьев.

   Хъизан-лъималгун АхIмад гочана 
ЦIияб Лак районалъул ЦIияб МелъелтIа 
росулъе. Дол рукIана Дагъистаналда 
ракь багъарун хадусел, мелъелдериеги 
минабазе зарал кьун, гIатIиракьалде цо-
цоял гочине байбихьарал сонал. ЦIияб 
МелъелтIа АхIмад хIалтIана росдал бе-

гавуллъун, совхозалъул участкаялъул 
заведующийлъун.

АхIмад СагIидов

«Гумбет» басмаялъул бетIерал редакторзаби
Халкъияб лъайкьеялъул отличник ва 
жавабчилъи цIикIкIарав редактор

МухIканлъи бокьулев нухмалъулев

тIИБ

Холезул къадар 13 проценталъ дагьлъана
Гумбет районалъул больницаялъ 2016 соналъул хIалтIул хIасилал гьаруна

Гъадари росулъ цIияй фельдшер - 
Надежда Лопаткова…

                                       Цо гIакъилаб рагIиялъ гIадлуялде рачуна,
4   ГУМБЕТ      Цо тIамураб кициялъ канал берал рагьула.           Инхоса ГIали-хIажи 

Гумбет районалъул 
Игьали росулъа МухIамад 
МуртазагIалиев цIалулев 
вуго Дагъистаналъул па-
чалихъияб универси-
теталда цебе рагьараб 
юридическияб коллед-
жалда. Греказулгун рима-
зул речIчIухъанлъиялъе 
ракIчIарал бергьенлъаби 
росула гьес.

Дагьал церегIан къо-
яз тIобитIана Россиялъ-

ул мустахIикъав тренер    
ГIалисултан ГIумаров 
ракIалдещвеялъул къецал, 
2000-2001 соназ гьарурал 
гIолилазда гьоркьор. 54 
кг. цIайиялда цевевахъана 
МухIамад МуртазагIалиев ва 
бергьана.

Баркула МухIамадида 
бергьенлъи ва спорталъулъ-
ги цIалулъги гьарула хадурк-
кунги бергьенлъаби.

                      «Гумбет» РИО

  МахIачхъалаялда чIей бу-
гей, Гъуниб районалдаса На-
писат Къураева, Инхое гьобол-
лъухъ ячIарай гIадан, Гъоркь 
Инхо участковияб больница-
ялда егизе ккана. Участковияв 
терапевт МухIамад СагIидовас 
унтул халгьабун, гьей больни-
цаялда егизе йитIана. 

Написат гIажаиблъизаюн йи-
гоан гьениб гьабураб хъулухъ-
алъ, гьенир ругел тохтурзабазул, 
сестрабазул, санитаркабазул 
унтараздехун бугеб хIеренаб 
бербалагьиялъ, унтаразул гьез 
гьабулеб тIалаб-агъазалъ. Гьел-
да ратулел рукIинчIо хIажатал 
рагIаби жиндирго гIорхъи 
гьечIеб рохел загьир гьабизе 
ва гьезда баркалаялъул рагIаби 
абизе.

ХIакъикъаталдаги Гъоркь 

Инхо участковияб больницаял-
да ва амбулаториялда гIадамазе 
медицинаялъулаб хъулухъ 
лъикI гIуцIун буго. ЦIадаса 
ХIамзатица абухъего, нилъер 
чиярилан цIалеб мех гуро, руго 
гьенир хIалбихьи щварал, мах-
щел камилал тохтурзаби.

Амма гьениб бугеб медици-
наялъул тIагIел-алаталъул гIураб 
хIал бугищан абуни, гьечIо. Це-
рего рукIарал басриял алатал 
руго. Больницаялъе квербакъи - 
гьеб буго Аллагьасул рахъалъан 
кириги щолеб, гIадамасул рахъ-
алъан баркалаги щолеб хIалтIи. 
ГIезегIан чияс кумек гьабуна 
гьеб больницаялъе.

Больницаялде нух хасало 
цIер чIван, риидал иххица хвеза-
булеб бакI буго, гурхIарас цIам 
щванги цIер биинабула. Бегьи-

лаан гьеб тIаде кколел идарабаз 
исанагIаги гьелде кIвар кьуни.

ГIадамазе бигьалъи букIи-
наан социалияб аптека Инхоб 
рагьани. Социалияб аптекалдаса 
дараби щола унтарал,  сакъатлъа-
рал, гIажизал гIадамазе. Участ-
ковияв терапевтас рецепталги 
хъван, цо дару босизеги гьев ине 
кколев вуго МелъелтIе, унтаразе 
гьеб бигьаяб иш гуро. ЦРБялъ-
ул бетIерав врач МухIамад 
СайгидахIмадовасулгун гара-
чIварулаго, дица гьелъул бицен 
гьабун букIана. Хьул лъезе бе-
гьулеб рагIи бицун букIана гьес. 
Игьали, Гъоркь Инхо, ТIад Инхо, 
ЧIикь, Килалъ, Гьарадирихъ  
росабазул гIадамазе бигьалъи 
букIинаан гьедин гьабуни.

Исрапил Заирбегов

Гьарадирихъ Сталинградалъул 
рагъ ракIалде щвезабуна

3 февралалъ Гьара-
дирихъ росдал культу-
раялъул хIалтIухъабазул 
хIаракаталдалъун Бакьулъ 
Гьарадирихъ росдал би-
блиотекаялда тIобитIана 
тарихалъул сагIат «Ни-
жеда кIочон гьечIо» абу-
раб цIаралда гъоркь, 
Сталинградалда совети-
ял аскараз фашистазул 
хъамалчагIазда тIад бер-
гьенлъи босаралдаса 74 сон 
тIубаялъул хIурматалда 
ахIараб.

Тадбиралда жигараб 
гIахьаллъи гьабуна росдал 
школалъул цIалдохъабаз ва 
учительзабаз. Сталингра-
далда букIараб кор бокьа-
раб, 9 моцIалъ халат бахъ-
араб рагъул тарих бицун 
кIалъай гьабуна школа-лъул 
завуч МуртазагIали ТIал-
хIатовас, росдал маданияб 
централъул директор Багьа-
вудин МухIамадовас ва би-
блиотекаялъул заведующий 
Мухтар МуртазагIалиевас.

Исрапил Заирбегов

Къуватаб гьури бахъун 
Гумбет районалъул  цо-цо ро-
сабазул гIадамазе зарал кьу-
на гьаб соналъул кIиабилеб 
февралалъул къаси. Гьоро-
ца тIохаздаса шифер, махх, 
хъарщи-цIул бахъана. 

Цо-цоязулин абуни тIохазда 
цо шиферцин течIо, гьеб тIад 
кьабураб хъарщи-цIулцин босун 
ана. ТалихI ккана гIадамазул 
черхалъе зарал ккечIолъи. Аби 
буго, бичун босизе щолареб жо 
хогегиян. Хъарщиги, маххги, 
шиферги бичун босизе щола, 
гIадан щоларо. Къварилъи кко-

геги гIадамасе хадубккунги.
Шифер тIохаздаса аразул 

гIагарлъи, гьудул-гьалмагъзаби 
рихьула кумекалъе рахъун. За-
рал ккаразе кумек гьаби, цоцалъ 
гъунки, вацлъиялда рукIин буго 
нилъер масъала.  Гьеб бакълъу-
лазул росабалъ цебетIун буго.

Зарал кьуна ток бачарал 
мухъазеги,  регизаруна хIубал, 
тIутIун ана токалъул кварал, 
гьоркьоб къотIана  гIадамазул 
рукъзабахъе ток. Квачалъ-
ухъ, гьуриялъухъ балагьичIого 
бетIералда Камал ГIалиевгун, 
токил мухъалъул хIалтIухъаби 

рахъана жагъаллъаралщинал 
бакIал къачIазе. МелъелтIе ха-
дусеб сордоялъго ток биччана, 
цогидал росабалъеги дагь-дагь 
ккун бачIана. Гьел гIолохъабаз 
свак, кIвахI гьечIолъи бихьиза-
буна. Киназго баркала кьолеб 
букIана гьезие, гьарулеб букIана 
сахлъи, рохел.

«Гумбет» газета гьор-
кьоб ккунги токалъул мухъал 
къачIаразе баркала загьир гьа-
бизе бокьун буго. 

Сайпудин АхIмадов,
МелъелтIа росу

Г Iе ме р фу н к ц и я л ъула б 
централъул Гумбет районал-
да бугеб филиалалъул нух-
малъулев ГIумар МухIамадов 
дандчIвана гIадамал социа-
лияб рахъалъ цIуниялъул 
Гумбет районалда бугеб уп-
равлениялъул нухмалъулев 
МухIамадрасул Эсенбулатов-
гун.

Гара-чIвариялда рорхарал ас-
лиял суалал рукIана МФЦялда-
сан гIадамазе социалияб хъулухъ 
гьабиялъул качество борхизаби-
ялда хурхарал. «Дир докумен-
тал» централъул нухмалъулев 
ГIумар МухIамадовас бицана 
гIемерфункциялъулаб централ-
дасан хъулухъал тIураялъул 
бугеб квегIенлъиялъул. Абу-
на 2016 соналъ халкъ социа-
лияб рахъалъ цIуниялъул 500 

хъулухъ гьабунилан. Аслияб 
къагIидаялда гьел руго батIи-
батIиял гIарцулал пособиял 
чIезариялъул.

МухIамадрасул Эсенбу-

латовас лъай-хъвай гьабуна 
МФЦялъул хIалтIулгун, кьуна 
суалазе жавабал.

«Гумбет» РИО

МФЦялъул филиалалъул нухмалъулев дандчIвана гIадамал
 социалияб рахъалъ цIуниялъул управлениялъул нухмалъулевгун

кьурулъ кьаБурал магIал – 
магIарулал чIахъагИ

Игьалиса МухIамад МуртазагIалиев 
бергьана греказулгун римазул 

речIчIухъанлъиялда

гIадамазул тIалаБ тIоБИтIулаго

Щунусго хъулухъ…

НИлъ – БараБ ахIулъгИ ахIараБ БолъгИ

 Гьорол балагьалда данде къеркьана

хъахIал къуНкъраБИ

Гъоркь Инхоб социалияб аптека щай рагьулареб?
Сахлъиялде бахунеб бечелъи гьечIо ракьалда

тIИБ

Материалы генерального 
планирования и правила зем-
лепользования и застройки 
АСП «Сельсовет “Мехель-
тинский”», АСП «Cельсовет 
“Аргванинский”» и АСП 
«Село Тлярата» размещены 
на сайте МР «Гумбетовский 

район» в разделе «Архитек-
тура». Заинтересованные 
граждане, изучив материалы, 
могут внести свои предложе-
ния в администрации своих 
сельских поселений до 13 
апреля 2017 г.

Объявление


